
Seken Tesalonaeka
Nogkiariien so rani mo nofe i

nokukus
Nakukus i Seken Tesalonaeka Pol rimerai. In
ramars fwe Korin muvarai raka Fas Tesalonaeka,
makwos me nepwin haukurau, nens in rarhi pen ss
1 reven. Normama nepwin hopkukursn amasan
mho nagkiariien ssvei Pol. Rerinraha rirhi moe
Iesu truvehe akwauakw. Nans irsha hapwsh wok

sovenraha mheitenhi Iesu. Pol rirai nokukus i ma
irsha tuhsukursn ms nuveheien ssvai Iesu trafo
ira. In rini me tuhamamwur ia noien wok meste
Iesu truvehe.

Nagkiariien sa rakupwan

1*Iou Pol, Saelas, mine Timoti.

Nokukus i rauvehe tukumiaha nakalasia me
fwe Tesalonaeka.

Kimiaha nermama savei Kumweson Tata
sokitaha mine Isrimoanu sakitaha Iesu Kristo.

2*Pwoh Kumwesan Tata sokitaha mine Iarimanu
sakitaha Iesu Kristo troueriari pehe namasanien

mine nemoarinuien m kimiaha.
Nagnaginiien mine nafwakiien
3 *Piak me, nopin me pam kimaha iahameregi

mo tahamokeikei mhoni vivi Kumwesoan tukumi-
aha pam. Ratukwatukw ms tahamo iaminhi

iro ti neri ns ms nopin me pam nahatsteien
sekimiaha ruvehe mamskai mwi, nens nspin me
pam nokeikeiien sskimiaha kuatia kuatia hiamo

* 11: 1Tes1:1 © 1:2: Rom1:7 © 1:3: 1Tes 1:2-3, 2Tes 2:13



Seken Tesalonaeka 1:4 ii Seken Tesalonaeka 1:10

m kimiaha me ruvehe mamasori mwi. 4 *Ro pen
iahamoni irapw ti nakalasia me savei Kumwesan
ia kwopun me pam mso rerimaha ragien pik tuku-

miaha. Kimaha iahameni iaminhi irs ti neri
Nna Mo nopin me pam hiamerer oknekin ia na-

hatstaien sakimiaha, nari ausr a ms narmama me
kamhomets kimiaha, nons, mamho namissien me
ripik m kimiaha.

5 *Narimnari me i ramahatsn pen mo nakiriien
savel Kumwesan ratukwatukw a nens ro pen
tukste kimiaha ms hismwhen tihsuvnimwas
ia nitate so Kumwessn ramosrimoenu irs. Kamo
namlsalen m kimiaha naha tekwtakwuni ti nitata
noha. Mata Kumwessn in ratukwatukw.
Narmama me i kamho namissien m kimlaha in
trarpwin pen mwi nasmissien minraha, 7 *nans,
muvei pehe napwisien m kitaha m kimiaha
somame hiamregi roaraha. Kitaha tssuvehi
napwisien nsha nepin tukstoni Iesu Kristo rier
pehe irs irsha nagelo skai me ssvanhi 8 *ia napw
S nagsen rasori. In trarpwin noien srosha me

Sovel nermama semoeme hoereirei Kumwesan
mine nermama Ssmeme hspwah nesi penien

nagkiariien amasan savei lesu Isrimanu sokitaha.

9 *Irsha tuhouvehi nsrpwinien riti ss trouraha
irsha ia nuk nuk me fwe kwopun riti tipksts mhs
namri lerimenu sokitaha ikin mine nukuraanien

ia nesaninien asori savanhi. 10 *Irsha tuhsuvehi
nerpwinien nsha nepin in truvehe irs. Ia nepin

naha nsrmama ikinan me ssvanhi tuhagnagini in.

Narmama me pam ssmame hani nipsrhienien irs
tuhastoni in, nans nsnimenraha trier. Kimiaha
mwi tiho mwi iaminha irs ti neri ns ms hisuveni
raka nipsrhienien ia nagkiariien sskimaha.

11 *Nopin me pam iahamsfwaki tukumiaha

mo Kumwesan sokitaha travsini kimiaha mae
kimiaha nermama me ssvenhi. Iahamares ma
nofe natarig1en amasan us nofe noien amasan

ruku pen ia nahatsteien hiokeikei ms tiho, in tro
irsha pam hauvehe mhsukus ia niskaiien ssvenhi.

12 *Ja noien nsha nsrmama tuhsuvehi uts naghi
Iesu Iorimanu sokitaha tukumiaha, mhsuvehi uts
mwi naghimiaha tukwe resi pen namasanien

sovel Kumwesan sokitaha mine Ierimesnu sakitaha
Iesu Kristo.

Iormama kani ma Iama sa Ramarui Loa

1 *Piak me, ia nikaren savsi nuveheien savai
[erimanu sokitaha Iesu Kristo mine nopin
tukousasimwin kitaha irs ssuven mhoatoni in,
kimaha iahameres kimiaha 2 ma tihapwah
nehekir akwauakwien, mhspwah niregiien
reraha trini minus hisregi kani me nspin ssvai
Isrimanu ruvsuvehe raka. Nori ausr a mos tihoregi
nagkiariien nsha ruku pen ti nenimwin riti ues
novisauien riti us ia nskukue riti s kani moe
kimaha iahorhi pehe i tukumiaha. 3 *Tihspwah

noseniien isrmama riti reikus ia kimiaha ia suatuk
ritiiaminha irs ti nari ns ms nopin noha tripkuvehe

mho meste nopin nsha kamini trukupwesn muvehe

normama tuhasskomter mhoani srsha Kumwesan,
nans isrmama nsha kani ms Isma Ss Ramarui
Loa tukstoni trier pehe, in nsha isrmama ss
tukouraha in. 4 *Nepin trier pehe irs, in trini
orsha pam narimnari me ssmome kamofwaki pen
minraha mine narimnari me pam semoame kamini
kumwesan ia nirsha. In truvehi uts atukw a in
iranhs ia narimnari me nasha, muvnimwas moakure
ia nokwai nimwa savei Kumwesan, nons mini mos
in Kumwesan.

> Rofo? Hisnenouenou mos nopin iakinamars

kitaha m kimiaha, iakamini pehe narimnari me

i tukumiaha? ¢ Nens hisuveukursn raka nofe
ramo tukuahag isrmama nsha tekwtskwuni mos

ia nepin atukwatukw ssvenhi tukstoni in trier
pehe. 7 Ipwet mine nsrmama kamhosrui afafa
raka Loa, mats isrmama ss ramo tukuahag irsha
ms tuhspwosh noien ia kwopun rukuraan ikin,
in tro iaminhi irs meste Kumwesan ruvehi raka
in. 8 *Ia nepin noha tukstoni Ismo ss Ramorui
Loa trier pehe. Matos Iorimanu sakitaha Iesu trase
spune in ia nimstagi truku pen ia terhun. Nopin
Iesu trier pehe irs nuveheien savenhi trouraha
iormama noha. 9 *Tomo so Ramorui Loa tru-

vehe mo narimnari me ia niskaiien savai Se-
tan. In tro nimtstien eikus me, mine narimnari

me Semame kamorkarinari irs, 10 mine nifeifeiien
me Ssspamsope Ssmoeme hopkatukwatukw mbhea.

Ia noien noha in treikus ia nsermama ssmome
kambhesi pen suatuk savel nemhosien. Kumwessn

trouraha irsha ti nari ne ms kamheni ms hapwsh
nokeikeiien nagkiariien perhien se rukursn nu-

vehimiruien irsha. 11 *Ti noien nsha ssvenraha,
Kumwesan trorhi pen nifeifeiien skai riti ti nirsha
mo tro irsha hani nipsrhienien ia neikusien. 12Ro
iaminhi irs nermama me pam ssemasme hspkini
mho niperhienien ia nagkiariien perhien, mats
rerinraha ragien ti noien ss ripkatukwatukw mho,
Kumwesan trarpwin noien srsha me sasvenraha.

Nokur Tesalonaeka tuhamokeikei mhorer
oknekin

13 *Moata piak me, Ierimonu sskitaha rokeikei
kimiaha. Ia nepin me pam kimaha tahamokeikei

mhoani vivi Kumwesan tukumiaha ti nari ns mo in
rimoarfi kimiaha fwe tui ms truvehimiru kimiaha.
Nons in ruvehimiru kimiaha ia niskaiien savai
Nonimwin savenhi sa ro hisuvehe mhambher,
mho nakur ikinan me savanhi, nans muvehimiru
kimiaha ti nari ns mes kimiaha hisni nipsrhienien
ia nagkiariien perhien ssvenhi. 14 Kumwesan

rinekwein ia kimiaha ti narimnari me nsha ia
nagkiariien amasan ss iahamovisau irapw mo

tihouvehi peri nasoriien seo Isrimonu sokitaha

Iesu Kristo rauvehi fwe ia neiai. 15 Ro iaminhi
irs, piak me, tihsrer sknekin, mhokwtomhiri

oknekin nagkiariien me ssmoame hisuvsregi raka
iahamahaton kimiaha irs ia terhumaha mine ia
nakukuso.

6 Kumwesan Tata sokitaha rokeikei kitaha,
mameoriari pehe namasanien sevenhi m kitaha. Ia
napin me pam in rauvehi uts naterigien sokitaha,
nans mamo kitaha sameregi ramasan ti nori ns
mos samamri pen sknekin natsrigien sakitaha ire.
Iakofwaki pen min mine Iesu Kristo Isrimenu

* 2:11: 2Tim 4:4 * 2:13: 2Tes 1:3,Jon 15:16, Efes 1:4, 1Tes 4:7,

sokitaha mameres mo irau 17 *trouvehi ute
rerimiaha nens rauo kimiaha hisskai ti noien
noien amasan mine niniien nsgkiariien amasan
me pam.

3

Kamores nafwakiien

1*Piak me, in i nagkiariien sampam. Tihofwaki
tukumaha mo nagkiariien ssvai Isrimsnu sakitaha
trevon akwauakw ia kwopun me pam, nens,
nermama tuhesiai mhesi pen remwhen a ia
kimiaha hiamssiai mamhesi pen. 2 Tihofwaki
tukumaha ms Kumwessn truvehi raka kimaha
ti nokur araha me, ti nari na ms komhs narmama
pam kamhahatsts ia Kumweson. 3 *Moats kitaha
saukuran natigiteien ia Isrimsnu sakitaha. In tro
kimiaha hisskai, nans mostui amasan tukumiaha
ti Setan mos trspwsh nourahaien kimiaha.
4 *Nano kimaha iahoukursn amasan ia nemri

Iarimanu sokitaha mos tekwtskwuni naha kimiaha
hiamo nafe iahamoni, nans, tihamo iaminhi irs
mamhosuven. 3 Pwah Iorimanu sokitaha triri
rerimiaha ia nokeikeiien savei Kumwesan, mo
hisrer sknekin ia narerien savai Kristo.

Kinise narpahaien

6 *Nono tokwtokwuni piak me, iahoni pehe
nokwamaha tukumiaha i ia nsghi Isrimenu

sokitaha Iesu Kristo mo tihamskeikei mhorer
isipwin ti pisvtaha me ssmoeme kamharpaha,

mhopwah nesi penien nagkiariien s iahansvahag

raka m kimiaha irs. 7 *Kimiaha hisuveukursn
raka mos tthamo romwhen a ia kimaha. Nopin

iahsnamars kitaha m kimiaha fwe kupwen,

iahspkarpaha mhs. 8 *Kimaha iahspkani mhs
naveginien ss lsrmama riti ruvei pehe ausr a m
kimaha. Mats ia nepin mine ia ran iahamasese
mamhowok. Iahspwsh nokeikeiien mos tahsuvei
pehe wok skai m kimiaha ti nekwmeoniien kimaha.

9 *Hisukuran me ramasan a ko iaheores pehe
nasituien iaminhi, moats iahoapko mhs. Iahsuvei
pehe noien sskimaha m kimiaha rsmwhen ia
noien riti ss tihsuvnhi. 10 *Nans nopin iahsnamars
kitaha m kimiaha, iahsuvei pehe nagkiariien i m
kimiaha ms, “Trini minus isrmama rapwash noien
wok, kepwah nuvehi penien nasveginien min.”

11*Iaghamsni iaminhi irs ti nari ns mo iahamregi
ms nermama nepwin noha irsha kamhars
kimiaha minraha mamharpaha, mamhagkiari
pik, mhopko mhs wok. 12 *Ro pen nsrmama
somame kamho iaminhi irs, kimaha iahamani
pen ti nirsha i, nene mamhagkiari skai minraha
ia neghi Ierimenu sokitaha Iesu Kristo ma
tuhamokeikei mhars afafa, mamho wok ti
nuvehiien nesveginien ssnsnraha. 13 *Nana
kimiaha piak me tiho noien ss ratukwatukw
mhoapwsh nspouien i.

14 *Trini minus isrmama riti ropwsh nesi pe-
nien nagkiariien sskimaha ia nskukus i, nens,
tihamakeikei mho pwsh nermama haukursn ms

* 3:7: Fil3:17,1Tes1:6 ~ 3:8: 1Tes2:9  3:9: 1Kor 9:4, 1Tes

in sin. Nens mhopwah nevenien ipaka tukwe
pwoh rauris ti noien savenhi. 15 *Mats tihapwah
namweokiien i ti nari ns ms in pisvmiaha riti, nans
ramasan mo tiharpwi atukwatukw in.

Nagkiariien sampam

16 *Pwoh Isrimsnu sovei namerinuien in spa
truvei pehe namerinuien m kimiaha ia napin me
pam ia noien me pam. Pwsah Isrimenu sokitaha
tramars tukumiaha pam. 17 *Iou Pol iakamrai
nagkiariien i ia regik mamini ramasan tukumi-
aha. Ia nekukus me pam iakamrai iaminhi ira

my tihsukuran niraiien ssiou. In i niraiien ssiou
iakamrai iaminhi ira. 18 Pwoh namasanien savai
Isrimoanu sokitaha Iesu Kristo tramars tukumiaha
pam.

* 3:15: 1Tes5:14  3:16: 1Tes5:23  3:17: 1Kor 16:21



ix

Noakukua Ikinan
The New Testament in the Nafe (Kwamera) language
of Southeast Tanna, TAFEA Province, Vanuatu
Niutestamen long lanwis Nafe blong Vanuatu.
Le Nouveau Testament dans la langue Nafe de
Vanuatu.
copyright © 2013 Wycliffe Bible Translators, Inc.

Language: Nofe (Nafe)
Translation by: Wycliffe Bible Translators

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2019-06-18

PDF generated using Haiola and XeLaTeX on 11 Nov 2022 from source files
dated 30 Nov 2021
26b0f540-c192-5878-he67-18ede9ab1416


http://www.wycliffe.org
http://www.ethnologue.org/language/tnk
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

	Seken Tesalonaeka

